
Starvsfólkini á MRCC Tórshavn/Tórshavn Radio
Tinghúsvegur 64
100 Tórshavn
J. nr. 7.13-20070002 Kæra frá starvsfólkum á MRCC-Tórshavn og Tórshavn Radio
Við skrivi, dagfest 27. august 2007, hevur landsstýrismálanevndin fingið kæru frá starvsfólkum á MRCC Tórshavn/Tórshavn Radio í sambandi við, at Bjørn Kalsø hevur gjørt av at seta eina kanning í verk av Olshanu óhappinum á Flesjunum tann 2. august 2007.

Málið er viðgjørt á fundum í landsstýrismálanevndini 3. og 4. september 2007. 

Sambært stýrisskipanarlógini § 38 skal landsstýrismálanevndin hava eftirlit við, at starv landsstýrisins verður útint á lógligan hátt. 

Í viðmerkingunum til greinina verður m.a. sagt: ”Soleiðis fevnir eftirlitið ikki um, hvørt ein avgerð er forsvarlig ella ikki út frá einum metingarsjónarmiði. Sostatt er eftirlitið eftir hesi grein ikki so víðgongt sum eftirlitsheimild løgmans eftir § 33, stk. 3, hann hevur eisini eftirlit við, um arbeiði landsstýrismanna er í lagi frá einum politiskum sjónarmiði.”

Sambært starvsskipan nevndarinnar § 5, stk. 1, nr. 1 tekur nevndin tí ikki mál til viðgerðar, tá ið nevndin ikki metir, at rímilig grund er á fyriliggjandi grundarlagi at halda, at brot er framt á lóggávuna. 

Sum málið er upplýst og fyrilagt nevndini í kæruni frá starvsfólkunum á MRCC-Tórshavn og Tórshavn Radio, finnir landsstýrismálanevndin ikki orsøk til at halda, at brot er framt á lóggávuna.

Nevndin hevur tí gjørt av ikki at taka málið til viðgerðar. 

N. v.

Kjartan Joensen

formaður

Landsstýrismálanevndin





4. september 2007


j. nr.  7.13-200700022 ks/ás                                                                                                       (at tilskila í svari)











